
Të nderuar lexues,  

 

Në kuadër të numrit 24 të revistës CENTRUM janë përfshirë edhe 

punimet shkencore dhe kumtesat e paraqitura në kuadër të Konferencës 

mbarëkombëtare shkencore: “Pavarësia e Shqipërisë dhe shqiptarët 112 vjet 

pas”, e cila u mbajt me rastin e Ditës së Flamurit, më 28 nëntor 2024, në 

ambientet e Universitetit “Nënë Tereza” në Shkup, në bashkë organizim mes 

Fondacionit për Zhvillim dhe Qytetërim AXIS, Qendrës për Mirëkuptim dhe 

Bashkëpunim Institucional dhe Universitetit “Nënë Tereza”.  

Fjalë përshëndetëse në këtë Konferencë patën Kryetari i Fondacionit 

AXIS, z. Rufat Sherifi, dhe Rektori i Universitetit “Nënë Tereza”, Prof. Dr. 

Izet Zeqiri, të cilët theksuan rëndësinë e kësaj date historike për shqiptarët, 

duke e cilësuar 28 nëntorin e vitit 1912 si një ngjarje të rëndësishme drejt 

aspiratave të kombit shqiptar për liri dhe identitet kombëtar. Brenda dy 

sesioneve të Konferencës kumtesat e tyre i paraqitën një numër i konside-

rueshëm i studijuesve e profesorëve të njohur nga Maqedonia e Veriut, 

Kosova dhe Shqipëria, punime shkencore këto të cilat do t'i gjeni në faqet në 

vijim të këtij numri të revistës ndërkombëtare shkencore CENTRUM.  

Bashkëpunimi në fjalë mes Fondacionit AXIS, Qendrës për 

Mirëkuptim dhe Bashkëpunim Institucional dhe Universitetit “Nënë Tereza”, 

në një ditë dhe ngjarje të madhe si kjo, dëshmon rëndësinë e bashkëveprimit 

mes subjekteve dhe institucioneve të ndryshme në promovimin e gjërave me 

vlerë, shkëmbimit të ideve dhe përvojave të ndërsjella, ruajtjes e forcimit të 

identitetit tonë, si dhe zhvillimit tonë të gjithmbarshëm, ndërsa botimi i 

punimeve shkencore në këtë revistë është një rast i mirë që informacionet e 

ofruara dhe argumentet e shtruara nga panelistët e kësaj konference të arrijnë 

deri te lexuesit dhe institucionet.  

 

Dr. Kujtim Kasami  

Kryetar i QMBI 

